



2025 – 2026-O‘QUV YILIDА UMUMTA’LIM MАKTАBLАRINING 9-SINF O‘QUVCHILАRI UCHUN YAKUNIY NAZORAT IMTIHONINI O‘TKAZISH BO‘YICHA O‘ZBEKISTON TARIXI FANI TOPSHIRIQLARI
1-variant

1. Zardushtiylik dinining muqaddas kitobi nomi;
2. Zardushtiylik dinida hayotning tub ma’nosi nimalardan iborat bo‘lganligi;
3. Ushbu ta’limotga ko‘ra, vafot etgan inson jasadi maxsus tepalikda qoldirilgan va keyinchalik ossuariylarga solinib, ko‘milgan. Buning sababini yozing. (Bilish – 18 ball)
JAVOB:
Zardushtiylik dini
Miloddan avvalgi I mingyillikda O‘rta Osiyoda zardushtiylik dini keng tarqalgan. Bu din insonlar tabiat hodisalarini ilohiylashtirgan davrlarda shakllana boshlagan. Zardushtiylar olov, yer, suv va yulduzlarni muqaddas deb bilganlar.
“Zardushtiylik” nomi uning asoschisi bo‘lgan Zaratushtra (Zardusht) nomi bilan bog‘liq. U miloddan avvalgi I mingyillikning birinchi choragida yashagan tarixiy shaxs hisoblanadi.
[image: ]Zardusht vafotidan bir necha asr o‘tgach, diniy marosimlar, madhiyalar va duolar “Avesto” kitobiga jamlangan. “Avesto” so‘zi “qat’iy belgilangan qonun-qoidalar” ma’nosini anglatadi.
Zardushtiylarning oliy xudosi Ahuramazda bo‘lib, u donishmandlik va ezgulik timsoli sanalgan. Mitra Quyosh va yorug‘lik ma’budi, Anaxita esa suv va hosildorlik ma’budasi hisoblangan. Zardushtiylik ta’limoti insonlarning ezgulik va yovuzlik haqidagi qarashlariga katta ta’sir ko‘rsatgan.
Bu dinda hayotning asosiy mazmuni ezgu fikr, ezgu so‘z va ezgu amaldan iborat deb qaralgan. Inson adolatli yashashi, yolg‘on gapirmasligi, aldamasligi va va’dasiga sodiq bo‘lishi lozim edi.
Zardushtiylar o‘limni yovuzlik bilan bog‘laganlar. Shu sababli marhumlarni yerga ko‘mish, kuydirish yoki suvga tashlash taqiqlangan. Jasadlar yirtqich qushlar va hayvonlar yemishi uchun ochiq joylarga qoldirilgan.
Keyinchalik tozalangan suyaklar maxsus sopol idishlar — **ossuariylar (suyakdonlar)**ga joylashtirib dafn etilgan.


2. Alloma islom shariati – fiqh sohasidagi peshqadam olimlardan hisoblanadi. O‘z davrining mashhur allomalari, faqih va mujtahid darajasidagi olimlardan dars olib, o‘zining e’tiqodi, taqvosi va yuksak iste’dodi tufayli hanafiy mazhabi bo‘yicha buyuk faqih va mujtahid darajasiga ko‘tariladi. «Shayx ul-islom» degan ulug‘ martabaga sazovor bo‘ladi. Uning asaridan hozirgacha Sharq va G‘arbning o‘quv yurtlarida islom shariatini o‘rganishda asosiy manbalardan biri sifatida foydalaniladi. 2000-yilning noyabrida tavalludining 910 yilligi keng nishonlangan. Ushbu alloma va uning islom huquqshunosligining barcha sohalarini o‘zida ifoda etgan mashhur asari nomini yozing. (Bilish -18 ball)

JAVOB: Imom Burhoniddin Abulhasan Ali ibn Abubakr ibn Abduljalil Farg‘oniy Marg‘inoniy -asari «Hidoya» hisoblanadi.


3. [image: ]Shaharlarni ularning mo‘g‘ullarga qarshi mudofaasiga oid ma’lumotlar asosida moslashtiring. (Qo‘llash – 21 ball)

	1. O‘tror mudofaasi
	a) shaharliklar aholini saqlab qolish niyatida o‘zaro maslahatlashib, Badriddin
boshchiligida bir guruh oqsoqollarni Chingizxon huzuriga yubordi

	2. Buxoro mudofaasi
	b) Sulton Muhammad 40 ming g‘ur jangchisini o‘z tog‘asi Tog‘ayxon boshchiligida
mudofaa uchun mas’ul qilib qoldirdi

	3. Samarqand mudofaasi
	c) mudofaachilar shaharni besh oy davomida o‘z qo‘llarida ushlab turdilar.
G‘oyirxon o‘zini aybdor his qilib, so‘nggi nafasigacha dushmanga qarshi kurashdi

	
	d) Shahar Sirdaryoning ikkiga ajralgan joyida qurilgan bo‘lib, atrofidagi tik jarliklar
va daryo tabiiy mudofaa vazifasini bajargan


JAVOB:

	1
	2
	3

	C
	A
	B

	Ball:


4. 
[image: ]Jadvalda tushurib qoldirilgan ma’lumotlarni yozing. (Qo‘llash – 21 ball)

	Yil
	Shaxs
	Voqea

	
1. 	
	
Ubaydullaxon
	Davlat poytaxtini Samarqanddan Buxoro shahriga ko‘chirishi
natijasida shayboniylar davlati Buxoro xonligi deb ataladigan bo‘ldi

	1831-yil
	2. 	
	Qo‘qon xonligida beklarbegi unvoni joriy qilindi

	

1912-yil
	

Yusufbek Bayoniy
	3. 	



	Javob

	1
	1533-yili

	2
	Muhammad Alixon

	3
	Xiva xonligining 1872–1911-yillardagi tarixini 1912-yilda Xiva xoni Asfandiyorxonning topshirig‘i bilan
yaratgan.



5. XIX asrning ikkinchi choragida Qo‘qon xonligida siyosiy va ijtimoiy inqirozlar yuzaga kelishi sabab va oqibatlarini izohlang.
· siyosiy va ijtimoiy inqirozlar sabablarini ayting;
· markaziy hokimiyat parokandaligi oqibatlarini bayon eting;
· mavjud vaziyat yuzasidan muqobil yechimlaringizni so‘zlang;
· o‘z fikrlaringizni xarita yordamida izohlang;
· mavzuga xos yil va sanalardan misol keltiring. (Mulohaza – 22 ball)Og‘zaki javob
Qo‘qon xonligini eng uzoq boshqargan Norbo‘taxon davrida mamlakatda nisbiy siyosiy barqarorlik saqlanib, iqtisodiyot rivojlandi. Xo‘jandda minglar hokimiyatining o‘rnatilishi ham uning nomi bilan bog‘liq.
Norbo‘taxon vafotidan so‘ng taxt uchun kurashlar boshlanib, hokimiyat tepasiga Olimxon keldi. U markaziy hokimiyatni mustahkamlash maqsadida harbiy islohotlar o‘tkazib, qattiq harbiy intizom joriy etdi. Shuningdek, sayyidlar va eshonlarga berilgan tarxonliklar hamda soliqlardan ozod qilingan yerlarni qayta tekshirtirdi. Bu tadbirlar davlat daromadlarini ko‘paytirish va soxta hujjatlarga qarshi kurashishga qaratilgan edi.


	Muhammad Alixon davrida Qorategin, Ko‘lob, Darvoz va O‘ratepa Qo‘qon xonligiga qo‘shib olindi. 1831-yilda Pekin bilan tuzilgan kelishuv natijasida Koshg‘ardagi xalqaro savdo Qo‘qon nazoratiga o‘tdi.
Muhammad Alixon siyosatidan norozi ayrim amaldorlar Buxoroga qochib, amir Nasrullaxonni Qo‘qonga yurish qilishga undadilar. Natijada 1842-yilda Nasrullaxon Qo‘qonni egalladi va Ibrohim parvonachini hokim etib tayinladi. Ammo uning og‘ir soliq siyosati xalq noroziligiga sabab bo‘lib, qipchoq va qirg‘izlar mang‘itlarni Qo‘qondan haydab chiqardilar.
Shundan so‘ng Sheralixon xon etib ko‘tarildi. Biroq qipchoqlar bilan ziddiyatlar kuchaydi. 1845-yilda yuzaga kelgan siyosiy kurashlar natijasida Murodxon qisqa muddat hokimiyatni egalladi. Keyinchalik Musulmonqul uni taxtdan ag‘darib, yosh Xudoyorxonni xon deb e’lon qildi.
Amalda hokimiyat Musulmonqul qo‘lida bo‘lib, u mingboshi (Bosh vazir) lavozimini egalladi. Shu davrdan Qo‘qon xonligida qipchoqlar hukmronligi kuchaydi. Biroq 1852-yilda Farg‘ona mulkdorlari va toshkentliklar qipchoqlar hokimiyatiga qarshi kurash boshladilar. Natijada qipchoqlar mag‘lubiyatga uchrab, Musulmonqul o‘ldirildi.
Mustaqil fikr uchun:
Bu voqealar shuni ko‘rsatadiki, davlatning kuchi faqat qo‘shin yoki boylik bilan emas, balki mustahkam boshqaruv va siyosiy birlik bilan belgilanadi. Qo‘qon xonligida turli guruhlarning shaxsiy manfaatlarni davlat manfaatidan ustun qo‘yishi boshboshdoqlikka olib keldi. Natijada markaziy hokimiyat zaiflashib, tashqi kuchlarning aralashuvi uchun imkoniyat tug‘ildi.
Yechim
[bookmark: _GoBack]Agar o‘sha davrda:
1. taxt vorisligi aniq tartibga solinganida;
2. mahalliy guruhlar va qabila boshliqlari markaziy hokimiyatga bo‘ysunganida;
3. mansablar qabila yoki urug‘ga emas, malakaga qarab berilganida;
4. ichki nizolar muzokara va qonun yo‘li bilan hal etilganida, Qo‘qon xonligida boshboshdoqlik darajasi ancha kamaygan bo‘lar edi.

	Ball:

